
■ (lq) Questa fin d’emna viseta
ina part da la Garda papala sviz-
ra il Grischun. Sper in pelegri-
nadi a Ziteil stat er ina visita a

Domat sin il program. La ve -
gnan ils 30 gardists sut l’egida
dal Grischun maior Williman
Kloter beneventads sonda a las

14.00 avon il center da cultura
Sentupada. Era l’uvestg emeri-
tà Amédée Grab vegn ad esser da
la partida.

Gardists papals sin visita en il Grischun
Keystone

■ l’AurA

Dapli 
pernottaziuns 
en il Grischun

Cun 8,6 % u 49 000 pernotta -
ziuns dapli ch’il fanadur 2012 ha
il Grischun registrà il pli grond
augment da tut las regiuns turi -
sticas en Svizra. La hotellaria svizra
ha registrà il mais fanadur 4 mil -
liuns pernottaziuns. Envers il fa-
nadur 2012 è quai in plus da 4,4%
u 172 000. 1,7 milliuns pernotta-
ziuns van sin il quint da giasts in-
digens. Ils giasts da l’exteriur han
generà 2,3 milliuns pernottaziuns
en la Svizra. 11 da las 13 regiuns
turisticas svizras han nudà in plus
da pernottaziuns.

Disturbis la dumengia
Situaziun generala: L’influenza
da la zona da pressiun auta sa smi-
nuescha. Il medem mument arri-
va avant ina zona da pressiun bas-
sa in disturbi vers la Svizra.

Oz: Cun entgins nivels per la
gronda part sulegliv. Il suen-
ter mezdi en las munto-
gnas dapli nivels e singuls
urizis. Temperaturas la
damaun da 14 enfin 17
grads, il suentermezdi 28 grads. 

Prognosa: La sonda en l’ost sule-
gliv e sitg, enturn 26 grads. La
dumengia variabel e singuls uri-
zis. Il glindesdi e mardi il pli pro-
babel cuvrì e pli fraid. Naiv enfin
2000 meters.

■ frinA fA PerinA 60 giuvenTeTgnA cAdi

da Christian rathgeb,
Cusseglier guvernativ

Schebain ch’il dumber
da las persunas mortas e

blessadas en il traffic sin via
è sa reducì fermamain dapi
ils onns 1970 han ins stuì
cumplanscher l’onn 2012
quasi mintga di ina victima
(339 persunas mortas,
4202 persunas grevamain
blessadas) sin las vias da la
Svizra. Cun «Via sicura», il
program d’acziun cumples-
siv da la confederaziun per
obtegnair dapli segirezza en
il traffic sin via, duai il
dumber da las victimas da
traffic vegnir sbassà per anc
ina giada in quart. Quai è
la finamira declerada dal
cussegl federal che vuless
realisar meglier cun in’enti-
ra retscha da mesiras cun-
zunt las prescripziuns exi -
stentas ed eliminar ils lieus
nua ch’i capitan ils pli blers
accidents. 

Per pudair garantir ina
introducziun sco pus-

saivel senza incaps ha il
cussegl federal concludì da
metter en vigur las differen-
tas mesiras pass per pass.
Remartgabel pari en spezial
che dapi il 1. da schaner
2013 exista per l’emprima
giada in usche numnà cau-
sal da rowdies, q.v.d. da
persunas che charreschan
sco la narradira. Tenor
questa definiziun è in
rowdy e vegn chastià cun in
chasti da detenziun dad in
fin quatter onns, tgi che
vegn tschiffà en ina zona da
tempo 30 cun ina sveltezza

da 70 u passa kilometers a
l’ura. Entaifer il vitg – cun
50 km/h admess – vala
quai a partir da 100 kilo-
meters a l’ura, ordaifer il
vitg cun ina sveltezza dad
80 a partir da 140 km/h e
sin las autostradas cun ina
limita da 120 km/h a partir
da 200 km/h. Ultra da
quest chasti da detenziun
po il derschader penal anc
sequestrar il vehichel a mo-
tor ed al laschar reutilisar.
Plinavant vegn il mani -
schunz en quests cas privà
dal permiss da manischar
per almain dus onns; en cas
da repetiziun per adina, al-
main però per diesch onns. 

Apartir dal 1. da schaner
2014 duai entrar en

vigur il segund pachet da
realisaziun da «Via sicura».
Las prescripziuns da quel
ch’èn degnas da vegnir
menziunadas èn: il scu-
mond per tschertas grup-
pas da persunas da ma-
nischar sut l’influenza d’al-
cohol (manischunzs novs
sco er manischunzs da ca-
miuns e da bus); il fatg che
sch’i vegn charrà en in sta-

di d’alcoholisaziun cun ina
concentraziun d’alcohol en
il sang dad 1,6 promils u
dapli, sto vegnir ordinà
stringentamain in scleri-
ment da l’abilitad da ma-
nischar, sco er l’obligaziun
da charrar da di cun glisch.

La finala èsi previs da
metter en vigur l’onn

2015 l’ultim pachet da me-
siras che cuntegna tranter
auter l’introducziun d’ina
bloccada da partir en cas
d’alcohol. Tenor questa
bloccada survegnan persu-
nas, las qualas èn vegnidas
privadas dal permiss da
manischar per in temp illi-
mità perquai ch’ellas èn
charradas en stadi d’alco-
holisaziun, puspè il per-
miss da manischar – suen-
ter ch’ellas han fatg ina te-
rapia e sch’ellas han obte -
gnì ina prognosa favuraivla
– sut la cundiziun ch’ellas
vegnan a manischar durant
tschintg onns mo pli vehi-
chels a motor ch’èn equi-
pads cun ina bloccada da
partir en cas d’alcohol.

Tut questas mesiras
ch’èn vegnidas men-

ziunadas qua sco exempels
ma paran adattadas fitg
bain per pudair limitar
cunzunt grevas cuntraven-
ziuns cunter las prescrip -
ziuns concernent il traffic
sin via. La polizia chantu-
nala dal Grischun sa stenta
en mintga cas – cun tut
mes sustegn – da far tut
quai ch’è pussaivel tras
in’activitad da controlla
cun cleras finamiras.

Via Sicura: Mesiras per 
augmentar la segirezza dal traffic

■ TribunA PoliTicA

Enguladitschs a San Murezzan e Scuol 
■ (lq) A San Murezzan han ier a
bun’ura trais persunas masca-
radas pruvà da rumper en ina
butia da vestgadira. Sco quai
che la polizia chantunala com-
munitgescha hajan ils delin-
quents empruvà da rumper la vi-

trina, quai cun charrar lien. Lura
haja in vischin disturbà, uschia
ch’els èn scappads.L’auto ch’era
engulà ha la polizia chattà. Dals
delinquents manca mintga fastiz. 

A Scuol han dus umens nun -
enconuschents engulà en ina sti-

zun da bischutaria. Entant che in
dals laders ha discurrì cun la ven-
didra ha l’auter engulà bischuta-
ria (cunzunt colliers) e daners. En
tuts dus lieu tschertga la polizia
chantunala persunas che han fatg
observaziuns.

